SE OS TIBURÓNS FOSEN PERSOAS…..

"Se os tiburóns fosen persoas", pregunto ao señor K. Á filliña da súa arrendadora, "¿portaríanse mellor cos peixiños?" "Por suposto, dixo el. "Se os tiburóns fosen persoas farían construír no mar unhas caixas enormes para os peixiños con toda clase de alimentos no seu interior, tanto vexetais como animais. Encargaríanse de que as caixas tivesen sempre auga fresca e adoptarían toda clase de medidas sanitarias. Se por exemplo un peixiño se mancara na súa aleta, poñeríanlle inmediatamente unha vendaxe de modo que os peixiños non lles morresen aos tiburóns antes tempo. Para que os peixiños non se entristeceran, celebraríanse algunhas veces grandes festas acuáticas pois os peixes alegres son moito mais saborosos que os tristes. Por suposto nas grandes caixas habería tamén escolas. Por elas os peixiños aprenderían a nadar cara aos fauces dos tiburóns. Necesitarían por exemplo aprender xeografía, de modo que puidesen atopar aos grandes tiburóns que andan preguiceiramente tombados en algures. A asignatura principal sería, naturalmente a educación moral do peixiño. Ensinaríaselles que para un peixiño o máis grande e o mais belo é entregarse con alegría, e que todos deberían crer nos tiburóns, sobre todo cando estes lle dixesen que lles ían prover un belo futuro. Aos peixiños faríaselles crer que este futuro só estaría garantido cando aprendesen a ser obedientes. Os peixiños deberían gardarse de toda inclinación vil, materialista egoísta e marxista; e cando algún deles manifestase tales desviacións, os outros deberían inmediatamente denunciar o feito aos tiburóns. 

"...Se os tiburóns fosen persoas, tamén habería entre eles unha arte, está claro. Habería fermosos cadros a todo cor das dentaduras do tiburón e, os seus fauces serían representadas como lugares de recreo onde se podería xogar e brincar. Os teatros do fondo do mar levarían a escena obras que mostrasen a heroicos tiburóns, e a música sería tan bela que ao seu son os peixiños precipitaríanse fauces adentro, coa banda de música diante, cheos de ensoños e envoltos nos pensamentos máis ledos. Tampouco faltaría relixión. Ela ensinaría que a verdadeira vida do peixiño comeza verdaderamente no ventre dos tiburóns. E se os tiburóns fosen persoas, os peixiños deixarían de ser, como ata agora, iguais. Algúns obterían cargos e serian colocados enrriba doutros. Permitiríase ata que os maiores comesen aos mais pequenos. Iso sería delicioso para os tiburóns posto que entón terían mais a miúdo bocados mais grandes e apetitosos que saborear. E os peixiños máis importantes, os que tivesen cargos, coidaríanse de ordenar aos demais. E así habería mestres, oficiais, enxeñeiros de construcións de caixas, etc. en poucas palabras, se os tiburóns fosen persoas, no mar non habería nada mais que cultura".

